
3. IRAKASGAIAREN GAITASUN ZEHATZAK ETA IKASTURTEAREN 
ZEHARKAKO GAITASUNAK 
 

Gaitasun 
zenbakia 

Gaitasunak 

 ZEHATZAK 

1 Hipotesi test eta analisi estatistiko inferentzialezko teknika nagusienak 
ezagutu 

2 Diseinu esperimental eta ia-esperimental mota nagusienak ezagutu 
 

3 
Baliotasunaren aurkako mehatxu nagusienak kontuan hartuz eta 
analisirako prozedura egokiak hautatuz ikerketa esperimentalak eta ia-
esperimentalak garatzeko gai izan 
 

4 
Diseinu esperimental eta/edo ia-esperimental baten bidez jasotako 
datuak prozedura estatistiko eta informatiko egokien bidez analizatu 
 

5 
Artikulu zientifikoen egitura ezagutu, ikuspegi kritikoz aztertu eta bertatik 
eratorritako ondorioak publikoki defendatu 
 

6 
APAren arauak eta ikerketaren irizpide etikoak jarraituz, ikerketa txosten 
bat taldeka eratu 
 

7 
Irakasgaiari dagozkion ezagutzak eta gaitasunak lortu ahal izateko lana 
planifikatu eta eskura dauden baliabideak (IKT, liburutegia, etab.) modu 
egokian erabili 

 ZEHARKAKOAK 

12 (3. maila) 
Psikologiarekin zerikusia duen informazioa modu kritikoan bilatzeko, 
kudeatzeko, aztertzeko eta laburtzeko gai izatea, informazio - eta 
dokumentazio - iturrietatik abiatuta 

13 (3. maila) 
Modu eraginkorrean erlazionatzeko, komunikatzeko eta erabakitzeko gai 
izatea, eta banaka nahiz taldean lan egiteko gai izatea, ardurak hartuz 
eta gainerakoekin modu eraginkorrean lan eginez 

14 (3. maila) Psikologoaren lanbidea erregulatzen duten lege-esparrua eta kode 
deontologikoa ezagutzea 

15 (3. maila)  Ikasketa-gaitasunak lortzea, ikaskuntza autonomoa egiteko gai izateko 



 

 
4. GAITEGIA 
4.1. GAITEGI TEORIKOA 
 
 
1 Gaia. Ikerketa eta diseinu esperimentala (2, 6, 7, 12, 15 gaitasunak) 
1.1. Diseinu kontzeptua 
1.2. Diseinu esperimentalak, ia-esperimentalak eta ez-esperimentalak 
1.3. Diseinu esperimentalen sailkapenerako irizpide nagusiak 
1.4. Ikerketa esperimental baten proiektua eta txostena 
 
2. Gaia. Ikerketaren baliotasuna (3, 12, 15 gaitasunak) 
2.1. Baliotasun kontzeptua eta motak 
2.2. Ondorio estatistikozko baliotasuna 
2.3. Barne baliotasuna 
2.4. Konstruktu baliotasuna 
2.5. Kanpo baliotasuna 
 
3. Gaia. Zorizko diseinu esperimentalak eta datu analisia (1, 2, 3, 4, 12, 15 
gaitasunak) 
3.1. Zorizko bi taldeko eta talde anitzeko diseinuak eta datu analisia 
3.2. Zorizko diseinu faktorialak eta datu analisia 
   
4. Gaia. Errore bariantza murrizten duten diseinu esperimentalak eta datu analisia 
(1, 2, 3, 4, 12, 15 gaitasunak) 
4.1. Ausazko blokeen diseinuak eta datu analisia 
4.2. Karratu latindarren diseinuak eta datu analisia 
4.3. Diseinu hierarkikoak eta datu analisia 
4.4. Kobariantedun diseinuak eta datu analisia 
 
5. Gaia. Neurri guztiz errepikatuen eta partzialki errepikatuen diseinuak eta datu 
analisia (1, 2, 3, 4, 12, 15 gaitasunak) 
5.1. Faktore bakarreko neurri guztiz errepikatuen diseinuak eta datu analisia 
5.2. Neurri guztiz errepikatuen diseinu faktorialak eta datu analisia 
5.3. Diseinu esperimental mistoak edo neurri partzialki errepikatuen diseinuak eta datu 
analisia 
5.4 Cross-over diseinua eta subjektu-barneko karratu latindarren diseinua eta datu 



 

analisia 
 
6. Gaia. Diseinu ia-esperimentalak (2, 3, 12, 15 gaitasunak) 
6.1. Diseinu ia-esperimentalen kontzeptua eta sailkapena 
 
7. Gaia. Kasu bakarreko eta N txikiko diseinuak (2, 3, 12, 15 gaitasunak) 
7.1. Kasu bakarreko eta N txikiko diseinuen kontzeptua eta sailkapena 
 
 
   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 

 
4.2. GAITEGI PRAKTIKOA  
 
 
Irakaskuntza taldeak proposatutako ekintza praktikoen helburu nagusia Psikologian 
graduatzen denari ikerketa esperimentalak eta ia-esperimentalak garatzeko aukera 
emango dioten ezagutza eta gaitasun multzo bat eskaintzean datza. 
Ekintza horietako batzuk banakakoak dira eta beste batzuk, berriz, taldean egin 
beharrekoak. Irakasgaiaren baitan aurrera eramaten diren ekintzak honako hauek dira: 
1.- Artikulu zientifikoen analisi metodologikoa eta analisi horien ahozko defentsa 
(Gelako praktikak) (5, 13 gaitasunak) 
Gizarte eta osasun zientziatan argitaratutako artikuluak edo artikuluen zatiak abiapuntu 
bezala hartuz, ikuspegi kritiko batetik metodologiako zenbait alderdi aztertzen dira, hala 
nola problemaren planteamendua, hipotesien formulazioa, aldagaien izaera, laginketa 
prozedura, diseinu mota, datuen analisirako prozedura, etab. 
Ekintza honen helburua da ikasleak artikulu zientifiko baten egitura eta edukiak 
ezagutzea eta bere kalitate metodologikoa ikuspegi kritiko batetik ebaluatzeko gai izatea, 
artikuluaren indarguneak eta ahulguneak zeintzu diren aipatuz. 
Halaber, ikasleak taldean lan egiteko, adierazpenak modu argian eta antolatuan idatziz 
eta ahoz egiteko eta ikaskideen aurrean beren argudioak defendatzeko gai izan daitezen 
bilatzen da.  
2.- Gizakiekin eta animaliekin zerikusia duten ikerketetarako etika batzordeetara 
zuzendutako fikziozko txostenei buruzko eztabaida 
(Mintegiak eta Ordenagailu praktikak) (14 gaitasuna) 
Ekintza honetan, gizakiekin eta animaliekin zerikusia duten ikerketetarako etika 
batzordeetara zuzendutako fikziozko txostenen alderdi metodologikoak eta etikoak 
aztertzen dira eta horien inguruan eztabaidatzen da. Euskal Herriko Unibertsitatean etika 
batzordeen ebaluaketa txostena eskatzeko jarraitu behar diren pausoak  hartzen dira 
abiapuntutzat. Pauso horiek Euskal Herriko Unibertsitateko webgunean azaltzen dira. 
Ekintza honen bidez ikaslegoak gizakiekin eta animaliekin zerikusia duten ikerketetarako 
araudi etikoa ezagutu eta erabiltzen jakin dezan bilatzen da. 
3.- Ikerketa esperimentalak eta ia-esperimentalak burutzeko diseinuen eta datu 
analisirako prozeduren proposamena 
(Mintegiak eta Tallerrak) (1, 2, 3, 15 gaitasunak) 
Irakasleak aurkezten dituen kasu praktiko batzuk abiapuntu bezala hartuz, ikasleek 
ikerketa desberdinak burutzeko erabili beharko liratekeen diseinuak eta datu analisirako 
prozedurak proposatu behar dituzte. 
Ekintza honen helburua da ikasleek ikerketa bat aurrera eramateko diseinu eta datu 
analisirako prozedurarik egokienak hautatzen ikas dezaten. 
4.- Diseinu eredu desberdinei dagozkien datuen analisia eta interpretapena 
(Ordenagailu praktikak eta Mintegiak) (1, 2, 4, 15 gaitasunak) 
Ordenagailu praktiken kasuan, ekintza honetan egiten dena da diseinu esperimental eta 



 

ia-esperimental desberdinei dagozkien datuak sartu, aztertu eta interpretatu analisi 
horietarako egokia den softwara erabiliz. 
Mintegien kasuan, ikaslegoak ordenagailuaren laguntzarik gabe garatu behar du datu 
analisia, proposatutako diseinuari dagokion datuen analisia egiteko beharrezkoak diren 
formuletatik abiatuz 
Ekintza honen bidez ikasleek hipotesi desberdinak egiaztatzeko beharrezkoa den datu 
analisi mota hautatzeko, analisi hori egiteko eta bertatik eratorritako emaitzak 
interpretatzeko gai izan daitezen bilatzen da. 
5.- Ikerketa txosten baten idazkera 
(Laborategi praktikak eta Ordenagailu praktikak) (6, 7, 12, 13 gaitasunak) 
Ekintza honetan ikasle batzuk esperimentatzaile gisa eta beste batzuk subjektu 
esperimental gisa ikerketa batean parte hartzen dute eta taldean lan eginez APAren 
(American Psychological Association erakundearen) araudia jarraitzen duen artikulu 
zientifikoa idazten dute. 
Ekintza honen helburua da ikasleek literatura zientifikoaren berrikuspena egiteko, 
problemak planteatzeko, hipotesiak formulatzeko, datuak biltzeko, diseinua 
proposatzeko, datuak analizatzeko, emaitzak interpretatzeko eta ikerketaren txostena 
idazteko gaitasuna eskura dezaten. Aldi berean, taldean lan egiten ikas dezaten bilatzen 
da. 
 
 
 
 
 
 
 
 
 

 
 
 
 
 
 
 
 
 
 
 
 
 
 
 
 



 

 
 
 
 
 

5.-IRAKASGAIAREN PLANGINTZAREN KRONOGRAMA  
 

Astea Datak
Eskola 
magistralak

Gelako 
praktikak

Ordenagailu 
praktikak Tallerrak Mintegiak

Laborategi 
praktikak Partziala Entregatzeko

1 09-09/09-13 4
2 09-16/09-20 4
3 09-23/09-27 2 TA1 LP1
4 09-30/10-04 2 M1 LP2
5 10-07/10-11 2 OP1 TA2
6 10-14/10-18 2 GP1 OP2

7 10-21/10-25 2 GP2 OP3

Testuen analisi 
metodologikoa 
(10%)

8 10-28/11-01 2 GP3 OP4 35%
9 11-04/11-08 2 GP4 OP5 ANOVA (5%)

10 11-11/11-15 2 GP5 OP6
11 11-18/11-22 2 OP7 M2 Txostena (10%)
12 11-25/11-29 1 GP6 y GP7 OP8
13 12-02/12-06 1 GP8 y GP9 OP9 ANOVA (5%)
14 12-09/12-13 2 GP10 TA3
15 12-16/12-20 2 GP11 TA4

Irakask. bektorea 32 11 9 4 2 2
 
 
 
 
 
 
 
 
 
 
 
 
 
 
 
 
 
  



 

 
6. EBALUAKETA SISTEMA (ALDERDI TEORIKOA ETA PRAKTIKOA)  
 
 
 
Ebaluaketan irakasgaiaren gaitasun zehatzen eta 3. mailako zeharkako gaitasunen 
lorpen maila kontuan hartzen da. Alderdi teorikoak kalifikazio orokorraren % 70a 
suposatzen du eta alderdi praktikoak % 30a. 
 
ALDERDI TEORIKOARI lotutako ezagutzen eta gaitasunen lorpena bi azterketa 
partzialen bidez ebaluatzen da. Azterketa horiek ondoko pisua daukate kalifikazio 
orokorrean: 
 

- Lehenengo partziala (35%) 
- Bigarren partziala (35%) 

 
ALDERDI PRAKTIKOARI lotutako ezagutzen eta gaitasunen lorpena entregatu behar 
diren bost lanen bidez ebaluatzen da. Lan horiek irakasgaiaren egitarau praktikoaren 1, 4 
eta 5 ekintzei dagozkie. Lan horiek eta berauek kalifikazio orokorrean daukaten pisua 
jarraian deskribatzen dira: 
 

- Bi artikulu zientifikoen analisia eta analisi horien ahozko defensa  (% 10) 
Ekintza hau gelako praktiketan egiten da 
 
- Irakasgaian azaldutako bi diseinuei dagozkien datuen analisia eta emaitzen 

interpretapena  (% 10) 
Ekintza hau ordenagailu praktikei eta mintegiei lotzen zaie 
 
- Ikerketa txosten baten idazkera (% 10) 
Ekintza hau laborategi praktikei eta ordenagailu praktikei lotzen zaie 
 
 

Ekintza praktikoak 6-7 pertsonez osatutako taldetan egin behar dira eta eskolaz kanpoko 
lana eskatzen dute. 
 
Ebaluaketa jarraian parte hartzeko beharrezkoa da talde bateko kide izatea eta gelako 
praktikak, laborategi praktikak, ordenagailu praktikak, tallerrak eta mintegiak jarraitzea. 
Horrek eskatzen du lanak ezarritako datetan entregatzea. 
 
Ebaluaketa prozesuan ondoko egoerak eman daitezke: 
1.- Lehenengo partziala eta praktikak gainditzea. Egoera honetan dauden ikasleek 2. 
partziala (kalifikapen orokorraren % 35) gainditu behar dute. Bigarren partzialean 
lortutako kalifikazioa lehenengo partzialean eta praktiketan lortutakoari gehituko zaie. 
Lehenengo partziala gainditu arren beren kalifikazioa hobetu nahi duten ikasleak 
azterketa finalera aurkeztu daitezke baina irakasleari esan beharko diote. 
 
2.- Praktikak gainditzea baina lehenengo partziala ez gainditzea: Egoera honetan 
dauden ikasleak azterketa finala (kalifikazioaren % 70) gainditu behar dute. Azterketa 
honetan lortutako kalifikazioa praktiketan lortutakoari gehituko zaio. 
 



 

 
3.- Lehenengo partziala gainditzea baina praktikak ez gainditzea. Egoera honetan 
dauden ikasleak bi atalez osatutako azterketa gainditu beharko dute: 1. Bigarren 
partzialari dagokion zati teorikoa (kalifikazioaren % 35); 2. Artikulu zientifiko baten analisi 
metodologikoa, datu analisi batetik eratorritako emaitzen taularen interpretapena eta 
txostenaren idazkerari dagozkion galderak barne hartzen dituen zati praktikoa 
(kalifikazioaren % 30). Ikerketa txostenean kalifikazio ona lortuz gero, alderdi 
praktikoaren % 10a kalifikazio horrengatik ordezka daiteke. 
 
4.- Lehenengo partziala eta praktikak ez gainditzea. Egoera honetan dauden ikasleak bi 
atalez osatutako azterketa gainditu beharko dute:1. Irakasgai osoari dagokion zati 
teorikoa (kalifikazioaren % 70); 2. 2. Artikulu zientifiko baten analisi metodologikoa, datu 
analisi batetik eratorritako emaitzen taularen interpretapena eta txostenaren idazkerari 
dagozkion galderak barne hartzen dituen zati praktikoa (kalifikazioaren % 30). Ikerketa 
txostenean kalifikazio ona lortuz gero, alderdi praktikoaren % 10a kalifikazio horrengatik 
ordezka daiteke. 
 
  
Ebaluaketa jarraiaren bidez ebaluatuak izateko baldintzak betetzen ez dituzten 
ikasleek irakaskuntzaren eduki guztiei buruzko azterketa teoriko-praktikoa egiteko 
aukera daukate Urtarrileko edo/ta Uztaileko ohiko deialdian. 

